
    Oktyabrın 3-də Naxçıvan Muxtar
Respublikası Ali Məclisinin Sədri
cənab Vasif Talıbov İran İslam Res-
publikasının ölkəmizdəki fövqəladə
və səlahiyyətli səfiri Cavad Cahan-
girzadə ilə görüşüb.
    Azərbaycanın Naxçıvan Muxtar
Respublikası ilə İranın yaxın vila-
yətləri arasında əməkdaşlığın in-
kişaf etdiyini və gediş-gəlişin art-
dığını diqqətə çatdıran Ali Məclisin
Sədri Cavad Cahangirzadənin sə-
fərini Azərbaycan-İran əlaqələrində
Naxçıvana verilən önəm kimi
 dəyərləndirib.
    Təhlükəsizliyin təmin edilməsi
hər bir dövlətin mövcudluğunun,
onun gələcək inkişafının əsas şərt-
lərindəndir. Dövlətin təhlükəsizli-
yinin əsasında isə dövlət sirri təşkil
edən məlumatların mühafizəsi, məx-
filəşdirilməsi və qanunauyğun isti-
fadəsi dayanır. Naxçıvan Muxtar
Respublikası Ali Məclisi Sədrinin
2019-cu il 17 sentyabr tarixli Fər-
manı ilə Naxçıvan Muxtar Respub-
likası Ali Məclisinin Sədri yanında
Dövlət Sirrinin Mühafizəsi üzrə
İdarələrarası Komissiyanın yaradıl-
masında da əsas məqsəd dövlət sirri
haqqında qanunvericiliyin muxtar
respublikada həyata keçirilməsini
 təmin etməkdən, bu sahədə normativ-
hüquqi aktların və metodik sənəd-
lərin işlənib hazırlanması və yerinə
yetirilməsi üçün dövlət orqanlarının
fəaliyyətini əlaqələndirməkdən iba-
rətdir. Komissiyanın yaradılması
bu sahədə fəaliyyətin gücləndiril-
məsi və qarşıya qoyulan vəzifələrin
icrasına xidmət edir.
    Oktyabrın 7-də Naxçıvan Muxtar
Respublikası Ali Məclisinin Sədri
yanında Dövlət Sirrinin Mühafizəsi
üzrə İdarələrarası Komissiyanın fəa-
liyyəti barədə keçirilən müşavirədəki
çıxışında bu məqamları diqqətə
 çatdıran Ali Məclisin Sədri həmin
komissiyanın fəaliyyət istiqamətləri
barədə müvafiq tapşırıqlar verib.
    Müasir dövrdə intellektual po-
tensialı, insan kapitalı olmayan heç
bir diyarın inkişafı mümkün deyil.
Məhz buna görə də muxtar respub-
likada təhsilə dövlət qayğısı göstə-
rilir, elmi potensial gücləndirilir,
mövcud insan kapitalından səmərəli
istifadə olunması diqqətdə saxlanılır.
Burada AMEA Naxçıvan Bölmə-
sinin yaradılması, 3 ali təhsil müəs-
sisəsinin fəaliyyət göstərməsi, in-
ternet resurslarının və elmi kitab-
xanaların formalaşdırılması, təhsil
və elm müəssisələri arasında in -
teraktiv əlaqələrin qurulması və
müasir nəşriyyatların istifadəyə ve-
rilməsi elmin inkişafı üçün geniş
imkanlar açıb. Naxçıvan Muxtar
Respublikası Ali Məclisi Sədrinin
müvafiq fərmanları ilə Elm, texnika,
memarlıq, mədəniyyət və ədəbiyyat
üzrə Naxçıvan Muxtar Respubli-
kasının mükafatlar Komissiyasının
və Naxçıvan Muxtar Respublikası
Ali Məclisinin Sədri yanında Bilik
Fondunun, bu il isə Elmin İnkişafı

Fondunun yaradılması muxtar res-
publikada bu sahədə yeni mərhələnin
əsasını qoyub. 
    Oktyabrın 9-da Naxçıvan Muxtar
Respublikası Ali Məclisinin Sədri

yanında Elmin İnkişafı Fondunun
Himayədarlar Şurasının fəaliyyətinin
təşkili və qarşıda duran vəzifələrlə
bağlı keçirilən müşavirədə çıxış
edən Ali Məclisin Sədri dövlətin
sosial-iqtisadi qüdrətinin, ölkənin
müdafiə qabiliyyətinin və milli təh-
lükəsizliyinin, cəmiyyətin mədəni
tərəqqisinin və xalqın rifahının
elmin inkişaf səviyyəsi ilə birbaşa
bağlı olduğunu vurğulayıb, bu isti-
qamətdə görüləcək kompleks işlərlə
bağlı müvafiq tapşırıqlar verib.
    “Elmdə son hədd, axırıncı təd-
qiqat anlayışı yoxdur. Elm davamlı
inkişafdır. Bu inkişafla ayaqlaşmaq
isə günün tələbidir”, – deyən Ali
Məclisin Sədri çıxışını ölkə Prezi-
denti cənab İlham Əliyevin fikirləri
ilə tamamlayıb: “Ölkələrin uğur-
larının təməlində ideya, fikir, in-
novasiya, elmi-texniki tərəqqi da-
yanır. Biz də ölkəmizdə müxtəlif
istiqamətlərdə islahatlar apararkən
müasirləşməyə üstünlük veririk.
Müasir dövlətin qurulması isə el-
min inkişafı olmadan mümkün
deyildir”.
    Bu gün muxtar respublikamızda
yaradılan ən müasir səhiyyə infra -
strukturu insan amilinə verilən də-
yərin daha bir ifadəsidir. Səhiyyənin
əsas sahələrindən biri də təcili tibbi
yardım xidmətinin təşkilidir. Ona
görə də muxtar respublikada səhiyyə
müəssisələri qurularkən ilkin tibbi
yardımın həyata keçirilməsi üçün
hərtərəfli şəraitin yaradılmasına xü-
susi diqqət yetirilir. Yeni təcili tibbi
yardım avtomobillərinin təqdim
olunması da bu istiqamətdə real-
laşdırılan tədbirlərin davamıdır. Ok -
tyabrın 10-da Naxçıvan Muxtar
Respublikasının səhiyyə müəssisə-
lərinə 10 təcili tibbi yardım avto-
mobili təqdim olunub.
    Bu münasibətlə keçirilən tədbirdə
iştirak edən Ali Məclisin Sədri mux-
tar respublikada infeksion xəstə-
liklərin, eləcə də ana və uşaq ölüm-
lərinin qarşısının alındığını, həm-
çinin təcili tibbi yardımın təşkili
zamanı ölüm hallarının qeydə alın-
madığını bildirib, bütün bunlara
görə səhiyyə işçilərinə təşəkkür
edib. Sonra Ali Məclisin Sədri təcili
tibbi yardım avtomobillərinin açar-
larını təqdim edib.
    Həyata keçirilən məqsədyönlü
dövlət siyasəti nəticəsində bu gün
muxtar respublikamızda sabitlik,
əmin-amanlıqdır. Dövlət başçısının
qayğısı ilə digər sahələrlə yanaşı,

polis orqanları üçün də müasir iş
şəraiti yaradılıb, maddi-texniki baza
təkmilləşdirilib. Bütün bunlar da
polis orqanlarının peşəkar kadrlarla
təminatını zəruri edir. Naxçıvan

Muxtar Respublikası Ali Məclisi
Sədrinin 2018-ci il 5 mart tarixli
Fərmanı ilə Naxçıvan Muxtar Res-
publikası Daxili İşlər Nazirliyinin
Orta İxtisas Polis Məktəbinin ya-
radılması da bu sahədə görülən iş-
lərin tərkib hissəsidir. Hüquq-
 mühafizə orqanlarının orta rəis
heyətinə olan tələbatını ödəyəcək
belə bir məktəbin fəaliyyətə başla-
ması muxtar respublikanın təhlü-
kəsizliyinə və gənc lərdə dövlətçiliyə
xidmət fəlsəfəsinin formalaşmasına
hesablanmış vacib qərar kimi mü-
hüm tarixi əhəmiyyətə malikdir. 
    Oktyabrın 14-də Naxçıvan Mux-
tar Respublikası Daxili İşlər Na-
zirliyinin Orta İxtisas Polis Məktəbi
üçün yeni tədris kompleksi istifadəyə
verilib. 
    Tədbirdə iştirak edən Ali Məclisin
Sədri kursantları salamlayıb, Nax-
çıvan Muxtar Respublikası Daxili
İşlər Nazirliyinin Orta İxtisas Polis
Məktəbinin yaradılması və məktəb
üçün müasir tədris kompleksinin
istifadəyə verilməsi münasibətilə
şəxsi heyəti təbrik edib. Ali Məclisin
Sədri tədris prosesində elektron
dərsliklərdən istifadə olunması, kur-
santların atəş hazırlığına və qida-
lanmasına diqqətin artırılması, eləcə
də yaradılan şəraitdən səmərəli is-
tifadə olunması ilə bağlı tapşırıqlar
verib, qarşıya qoyulan vəzifələrin
icrasında hər kəsə uğurlar arzulayıb. 
    Muxtar respublikada torpaq mül-
kiyyətçilərinin texnika, toxum və
gübrə təminatı, qapalı suvarma şə-
bəkələrinin qurulması, yeni torpaq
sahələrinin əkin dövriyyəsinə qa-
tılması taxılçılığın inkişafına və bol
məhsul istehsalına imkan verir. 
    Oktyabrın 17-də Ali Məclisin
Sədri “Bərəkət Toxumçuluq” Məh-
dud Məsuliyyətli Cəmiyyətinin taxıl
əkini sahələrində olub, taxıl əkininin

gedişi ilə maraqlanıb.
    Ali Məclisin Sədri torpaq mül-
kiyyətçiləri tərəfindən taxıl əkininin
mütəşəkkil başa çatdırılmasına hər-
tərəfli şəraitin yaradılması barədə
aid qurumlara tapşırıqlar verib.
    Ərazi bütövlüyümüzün müdafiəsi
zamanı sağlamlıq imkanları məh-
dudlaşmış şəxslərin və şəhid ailə-
lərinin mənzil-məişət şəraitinin yax-
şılaşdırılması, minik avtomobillə-
rinin verilməsi, onların tibbi və
sosial bərpası muxtar respublika-
mızda daim diqqət mərkəzində sax-
lanılır. Görülən işlərin davamı olaraq
oktyabrın 18-də – Dövlət Müstə-
qilliyi Günündə Naxçıvan şəhərində
Azərbaycan Respublikasının suve-

renliyi və ərazi bütövlüyü uğrunda,
eləcə də hərbi xidmət vəzifələrinin
icrası zamanı sağlamlığı məhdud-
laşmış 23 nəfərə və Çernobıl Atom
Elektrik Stansiyasında baş vermiş
qəzanın aradan qaldırılmasında iş-
tirak edən 1 nəfərə “Naz-Lifan 320”
markalı minik avtomobili təqdim
olunub. Bu münasibətlə keçirilən
tədbirdə iştirak edən Ali Məclisin
Sədri xidməti vəzifələrini uğurla
yerinə yetirdiklərinə görə avto -
mobillə təmin olunanlara təşəkkür
edib, sonra onlara avtomobillərin
açarlarını təqdim edib.
    Oktyabrın 18-də – Dövlət Müs-
təqilliyi Günündə Naxçıvan Muxtar
Respublikası Ali Məclisində Azər-
baycan Respublikası medallarının,
Azərbaycan Respublikasının və
Naxçıvan Muxtar Respublikasının
fəxri adlarının təqdimat mərasimi
keçirilib.
    Ali Məclisin Sədri dövlət müs-
təqilliyimizin və torpaqlarımızın
qorunmasında həyatını qurban verən
şəhidlərimizin xatirəsini yad edib,
şəhid ailələrini, veteranları, Nax-
çıvan Muxtar Respublikasındakı
ordu, birləşmə və hissələrin şəxsi
heyətlərini, təltif olunanları və on-
ların timsalında bütün muxtar res-
publika əhalisini Müstəqillik Günü
münasibətilə təbrik edib, dövlət
müstəqilliyimizin möhkəmləndiril-
məsi yolunda hər kəsə uğurlar
 arzulayıb.
    Sonra Ali Məclisin Sədri Azər-
baycan Respublikasının medallarını,
Azərbaycan Respublikasının və
Naxçıvan Muxtar Respublikasının
fəxri adlarını təqdim edib.
    Bu gün ölkəmizdə, o cümlədən
muxtar respublikamızda həyata ke-
çirilən sosial-iqtisadi islahatlar əhali
rifahının yüksəlməsinə və rahat ya-
şayışının təminatına hesablanıb.

Quruculuq işlərinin və sosial pro -
qramların miqyasının genişlən-
məsi dövlət-xalq birliyini daha
da möhkəmləndirir. 
    Oktyabrın 21-də Ali Məclis
Sədrinin iştirakı ilə Şərur rayonu-
nun Muğanlı kənd tam orta mək-
təbinin, kənd və xidmət mərkəz-
lərinin, həkim ambulatoriyasının,
Muğanlı-Alışar kənd yolunun is-
tifadəyə verilməsi bu sahədə gö-
rülən işlərin davamı kimi bölgələrin
inkişafına və sakinlərin rahat ya-
şayışına xidmət edir. Burada ya-
radılan şərait dövlətin öz vətən-
daşlarına, kənd yaşayış məntəqə-
lərinin inkişafına göstərdiyi qay-
ğının təzahürüdür. 

    Şərur rayonunda aparılan qurucu -
luq işləri Alışar kəndini də əhatə
edib. Kənd və xidmət mərkəzlərinin
inşa olunması, yolun yenidən qu-
rulması Alışarın quruculuq xəritəsini
tamamlayıb. Belə ki, 2004-cü ildə
burada kənd tam orta məktəbi üçün
yeni bina tikilib. Neçə illərdir ki,
bu kəndin uşaqları müasir məktəb
binasında təhsil alırlar. Oktyabrın
21-də yeni sosial obyektlərin isti-
fadəyə verilməsi isə yaşayış mən-
təqəsinin simasını tamamilə dəyişib.
Muğanlıda olduğu kimi, burada da
elektrik xətləri yenilənib, rabitə və
qaz xətləri dəyişdirilib, kənd yolu
yenidən qurulub.
    Təhsil strategiyasının uğurla hə-
yata keçirilməsi nəticəsində muxtar
respublikada müasir təhsil şəbəkəsi
formalaşdırılıb. Bu günədək diya-
rımızda 200-dən artıq  ümumtəhsil
məktəbi də daxil olmaqla, 300-dən
çox təhsil müəssisəsi tikinti və ye-
nidənqurmadan sonra istifadəyə ve-
rilib, təhsildə informasiya-kommu-
nikasiya texnologiyalarının tətbiqi
genişləndirilib, məktəblər ən müasir
avadanlıqlarla təmin olunublar.  Gö-
rülən tədbirlər təhsilin müasir in-
kişafına, eyni zamanda güclü in-
tellektual və kadr potensialının
hazır lanmasına şərait yaradır. Bu
səbəbdən ötən tədris ilində muxtar
respublika üzrə buraxılış imtahan-
larının nəticələri Azərbaycan üzrə
orta statistik göstəricidən yüksək
olub.
    Oktyabrın 25-də Naxçıvan Mux-
tar Respublikasının ali və orta ixtisas
təhsili müəssisələrinə qəbulun nə-
ticələri və qarşıda duran vəzifələr
barədə keçirilən müşavirədə Ali
Məclisin Sədri təhsilin yeni mər-
hələdə inkişafını təmin etmək üçün
müvafiq tapşırıqlar verib.

Genişmiqyaslı quruculuq işləri, daim ön planda olan insan amili və insan kapitalı, 
innovativ inkişafa əsaslanan sosial-iqtisadi yüksəliş

İcmal

    Naxçıvan Muxtar Respublikasında ötən 25 ildə həyata keçirilən və alternativi olmayan inkişaf konsepsiyasının
uğurlu nəticələri müstəqil Azərbaycan Respublikasının qazandığı ən böyük tarixi nailiyyətlərdən biridir.
Xalqımızın böyük oğlu, fenomenal şəxsiyyət Heydər Əliyevin siyasi xəttinə, ideallarına sədaqət nümunəsi olan
naxçıvanlılar dövlət vəsaitindən daha böyük inkişafa xidmət göstərmək baxımından həmişə yaradıcılıqla və
maksimum qənaətlə istifadə etməyin, mümkün qədər çox və keyfiyyətli işlər həyata keçirməyin də nümunəsini
göstəriblər. Naxçıvanın daxili imkanlarından, ehtiyatlarından, iqtisadi əlaqələrindən əldə olunan resurslar
ardıcıl olaraq böyük inkişafa, sosial rifahın daha da yaxşılaşdırılmasına, insan kapitalının formalaşdırılmasına
ünvanlanıb ki, bu da qazanılması vacib olan ən dəyərli nailiyyətdir. Bu diyarda böyük quruculuq proseslərinin
əsas hərəkətverici qüvvəsi olan insan amilinin, mənəviyyat faktorunun, məsuliyyət duyğusunun əsas prinsiplər
səviyyəsində formalaşması inkişafa dərin ictimai məzmun gətirib. Dövlət proqramlarının, infrastruktur layihələrin
reallaşdırılması, lazımi islahatların vaxtında aparılması 30 ilə yaxındır, blokada vəziyyətində yaşayan bir
məkanın yüksəlişini təmin edib. Sosial-iqtisadi inkişafı ilə yanaşı, ərzaq, enerji, müdafiə və informasiya
təhlükəsizliyi də tam təmin edilən muxtar respublikanın qonşu ölkələrlə iqtisadi-humanitar əlaqələri genişlənib. 

    Ali Məclisin Sədri müşavirədəki çıxışında
deyib: “...Muxtar respublikada təhsilin in-
kişafı beynəlxalq aləmə inteqrasiya, elmi-
tədqiqat işlərinin səviyyəsinin yüksəldilməsi,
yüksəkixtisaslı kadr hazırlığı işinə müasir
yanaşmanı əhatə etməklə ümummilli lider
Heydər Əliyevin əsasını qoyduğu təhsil
 siyasətinə əsaslanır”.
    Məktəbdənkənar təhsil müəssisələri uşaq
və gənclərin maraq və bacarıqlarının, intel-
lektual səviyyələrinin və yaradıcılıq qabi-
liyyətlərinin inkişafı, asudə vaxtlarının sə-
mərəli təşkilində mühüm əhəmiyyət daşıyır.
Ona görə də muxtar respublikada məktəbdən -
kənar təhsil müəssisələrinin fəaliyyətinin təş-
kili həyata keçirilən təhsil islahatlarının əsas
istiqamətlərindəndir. Hazırda diyarımızda
36 məktəbdənkənar təhsil müəssisəsi vardır.
Həmin müəssisələr arasında fəaliyyət im-
kanlarının genişliyi baxımından Heydər
Əliyev Uşaq-Gənclər Yaradıcılıq Mərkəzi
xüsusilə seçilir. Ali Məclis Sədrinin tapşırığı
əsasında yaradılan innovativ dərnəklər mər-
kəzin fəaliyyətini daha da gücləndirir. Ok -
tyabrın 26-da mərkəzdə innovativ dərnəklər
fəaliyyətə başlayıb.
    Ali Məclisin Sədri yaradıcılıq mərkəzində
olub, dərnəklərin fəaliyyəti ilə maraqlanıb.
Muxtar respublika rəhbəri bundan sonra da
mərkəzdə gənclərin hərtərəfli hazırlanacağına
əminliyini bildirib, kollektivə gələcək işlərində
uğurlar arzulayıb. Ali Məclisin Sədri, həmçinin
muxtar respublikanın rayonlarında da mək-
təbdənkənar təhsil müəssisələrinin fəaliyyətinin

gücləndirilməsi, peşə məktəblərində və Şərur
Şəhər Fizika-Riyaziyyat Təmayüllü Liseydə
yeni innovativ dərnəklər yaradılması barədə
tapşırıqlar verib, bu sahədə görülən işlərin
nəticəsi olaraq gələcəkdə dərnək üzvlərinin
əl işləri və bacarıqlarını nümayiş etdirən fes-
tivallar keçirilməsinin əhəmiyyətini qeyd edib. 
    Güclü iqtisadiyyata və sosial rifaha he-
sablanmış islahatlar quruculuq işlərinin miq-
yasını xeyli genişləndirib. Bunun ən bariz
nümunəsi isə muxtar respublikamızda hər il
abadlaşan, bütün sahələrdə rahat infrastruktur
təminatı yaradılan kəndlərin sayının artmasıdır. 
    Oktyabrın 28-də Ali Məclis Sədrinin iştirakı
ilə Babək rayonunun Gülşənabad kəndində
məktəb binasının, kənd və xidmət mərkəzlə-
rinin, avtomobil yolunun istifadəyə verilməsi
də bir yaşayış məntəqəsinin timsalında ölkə-
mizin iqtisadi qüdrətinin göstəricisidir. 
    Kənddə görülən işlər insanların rahatlığı
və yaşayış məntəqəsinin gələcək inkişafı
üçündür. Təbii ki, görülən işlər içərisində ən
vacibi Gülşənabad kənd ümumi orta məktə-
binin istifadəyə verilməsidir. Belə ki, bu gü-
nədək kənddə ibtidai məktəb fəaliyyət gös-
tərirdi və lazımi tədris şəraiti olmayan binada
yerləşirdi. Həmin məktəbi bitirən şagirdlər
qonşu kənddəki məktəbdə təhsillərini davam
etdirirdilər. Bütün bunlar isə tədrisin keyfiy-
yətinə öz təsirini göstərir, müəyyən çətinliklər
yaradırdı. Lakin ən müasir tədris avadanlıqları
ilə təmin olunmuş məktəb binasının istifadəyə
verilməsi və Ali Məclis Sədrinin tapşırığı ilə
təhsil ocağının ümumi orta məktəbə çevrilməsi

burada həm müəllim, həm də şagird sayının
artmasına səbəb olub. Bütün bunlar təhsilə,
gələcəyimizə göstərilən böyük diqqət və
qayğının növbəti nümunəsidir.
    Oktyabrın 29-da Türkiyə Cümhuriyyətinin
yaradılmasının 96-cı ildönümü münasibətilə
Türkiyə Respublikasının Naxçıvandakı Baş
Konsulluğu tərəfindən rəsmi qəbul təşkil
edilib. Ali Məclisin Sədri rəsmi qəbulda
iştirak edib, Türkiyənin müstəqillik bayramı –
Cümhuriyyət elan edilməsinin 96-cı ildönümü
münasibətilə tədbir iştirakçılarını və qardaş
Türkiyə xalqını təbrik edib.
    Muxtar respublikada icbari tibbi sığortanın
tətbiqi səhiyyə xidmətinin keyfiyyətinin daha
da artırılmasına töhfə verir.  Ali Məclis Sədrinin
müvafiq fərman və sərəncamlarına əsasən
muxtar respublikada icbari tibbi sığortanın
tətbiqi təkamül yolu ilə aparılıb, tələb olunan
kadr, avadanlıq, təlim, resurs və infrastruktur
təminatı uğurla həyata keçirilib. Artıq muxtar
respublikanın Sədərək, Şərur və Kəngərli ra-
yonlarında bu iş başa çatdırılıb. Bu aydan isə

icbari tibbi sığorta Şahbuz rayonunda tətbiq
edilir. Oktyabrın 31-də bununla əlaqədar tədbir
keçirilib. Tədbirdə iştirak edən Ali Məclisin
Sədri Şahbuz rayonunda icbari tibbi sığortanın
tətbiqi münasibətilə rayon əhalisini və tədbir
iştirakçılarını təbrik edib.
    Həmin gün Şahbuz rayonunda icbari tibbi
sığortanın tətbiqi ilə bağlı müşavirə keçirilib.
Naxçıvan Muxtar Respublikası Ali Məclisinin
Sədri cənab Vasif Talıbov noyabrın 1-dən
etibarən Şahbuz rayonunda icbari tibbi sı-
ğortanın tətbiq olunması, Naxçıvan Muxtar
Respublikasının Səhiyyə Nazirliyi və İcbari
Tibbi Sığorta üzrə Dövlət Agentliyi tərəfindən
muxtar respublikada icbari tibbi sığortanın
tətbiqi sahəsində görülən işlərin birgə nəza-
rətdə saxlanılması, monitorinqlərin aparılması,
bu sahədəki yeniliklərin öyrənilərək tətbiq
edilməsi, Ordubad, Culfa və Babək rayonla-
rında da icbari tibbi sığortanın tətbiqi sahəsində
işlərə başlanılması və qısa müddətdə başa
çatdırılması barədə aid qurumlara tapşırıqlar
verib.

    Dayanıqlı inkişafı təmin etmək üçün məqsəd və hədəflərin düzgün müəyyənləşdirilməsi
müasir dövrdə, xüsusilə böyük əhəmiyyət kəsb edir. Bu gün məqsəd və hədəflərin düzgün
müəyyənləşdirildiyi Naxçıvan Muxtar Respublikasında əldə olunan nailiyyətlər, tətbiq
edilən yeniliklər, insanların yaşayış səviyyəsinin yaxşılaşdırılması, gələcəyimizə göstərilən
diqqət və qayğı, müasir dövrün tələblərinə həmahəng olan məqsədyönlü işlər uğurların zə-
manətinə çevrilib. Oktyabr ayının nəticələrinə diqqət yetirdikdə bir daha əminlik yaranır
ki, qədim diyarımızda əldə olunmuş inkişaf göstəriciləri bundan sonrakı dövrdə də növbəti
nailiyyətlər üçün əsaslar yaradır. Ulu öndərimiz Heydər Əliyevin müəyyənləşdirdiyi strateji
inkişaf  siyasətini bu gün qətiyyətlə reallaşdıran Naxçıvan gələcək inkişafına etibarlı zəmin
olan dövlətçilik yolu ilə inamla irəliləyir.

- Rauf KƏNGƏRLİ

    Gülşənabadda qurulub-yaradı-
lanlar barədə efirə təqdim olunan
videomaterial Cəhriçay üzərində
yerləşən və yenidənqurmadan sonra
istifadəyə verilən körpü ilə bağlı
kadrlarla başlanmışdı. Bu görüntü
məni qeyri-ixtiyari olaraq cari ilin
mart ayına aparmışdı. Körpünün
adını əbəs yerə çəkmirəm. Çünki
həmin vaxt kənddəki quruculuq iş-
lərinin aparılması ilə bağlı material
hazırlamaq üçün Gülşənabada ge-
dəndə inşaatçılar məsləhət gördülər
ki, körpünün təmirinə başlanılıb və
hələlik alternativ yoldan istifadə
etmək lazımdır. Sovet dönəmində
salınan körpü istismar müddətini
başa vurduğundan olduqca təhlükəli
vəziyyətdə idi. İndi bu körpünün
üzərində dayanıb gülşənabadlı 70 yaşlı
Məhərrəm Zeynalovla söhbətləşi-
rəm. El ağsaqqalının dediklərin-
dən: – Gənclik illərimiz ovaxtkı
idarə, müəssisələrin qabağında da-
yanıb xahiş-minnət etməklə keçdi.

İstəyimiz bu idi ki, kaş günlərin
bir günü kəndimizdəki körpünü,
məktəbi, mədəniyyət evini təmir
etdirməli olan təşkilatların rəhbərləri
bir balaca imkan tapıb gələlər kəndə,
götür-qoy edələr və bizə bir gün
ağlayalar. Amma arzularımız həyata
keçmirdi ki, keçmirdi. Hərdən öz-
özümə düşünürdüm ki, bu neçə ildə
gəlməyiblərsə, heç bundan sonra
da gələn deyillər... Əslində, zənnim
məni yanıltmamışdı. 70 il hökm-
ranlıq edən bir imperiya dövründə
Naxçıvanın hansısa balaca bir kən-
dində tikinti aparmaq, şərait qurmaq
heç də yuxarı dairələrin marağında
deyildi. Bunu ancaq müstəqil və

vətəndaşına qayğı ilə yanaşan bir
dövlət edə bilərdi. Sovet hakimiy-
yətinin Gülşənabadda tikmədiyi
körpünü, məktəbi müstəqil dövlə-

timiz bir neçə aya tikdi. İndi kən-
dimizdə nə yoxdur ki?! Nəvələri
müasir məktəbdə oxuyan bir baba,
yaradılanlardan istifadə edən kənd
sakini kimi Ali Məclisin Sədrinə
dərin minnətdarlığımı  bildirirəm.

    Kənd məktəbi pedaqoji kollek-
tivin, şagirdlərin, həm də valideyn-
lərin uzun illər ən çətin sosial prob-
lemlərindən biri olub. Məktəbin
şəraiti dursun bir yana, ibtidai
təhsil ocağı olduğu üçün dördüncü
sinifdən sonra şagirdlər qonşu Cəhri
kəndindəki məktəblərə üz tutur-
dular. Yayın istisi, qışın soyuğunda
bu həm valideynlər, həm də uşaqlar
üçün əlavə problem demək idi.
Cari tədris ilinə qədər ibtidai mək-
təb kimi fəaliyyət göstərən təhsil
ocağı Ali Məclis Sədrinin tapşırığı
ilə ümumi orta məktəbə çevrilib.
Bu isə məktəbin həm müəllim,
həm də şagird sayının artmasına

səbəb olub. Direktor Vüsal Tağıyev
deyir ki, əvvəllər məktəb binası
(əgər buna bina demək mümkün
idisə...) 4 otaqlı köhnə tikilidən
ibarət idi. Payız-qış aylarındakı
yağışlı havalarda isə ən məşəqqətli
günlərimizi yaşayırdıq. İndi mək-
təbimizdə işə yeni qəbul olunan
müəllimlər, yaxşı ki o çətin günləri
görməyiblər. 
    Kənd sakinləri ilə keçirilən
görüş də Ali Məclisin Sədri çox
mühüm bir məqama toxunaraq dedi
ki, kənd getdikcə böyüyür, təsər-

rüfatların sayı  artır. Belə olduğu
təqdirdə gələcəkdə Gülşənabad ay-
rıca inzibati ərazi dairəsi üzrə nü-
mayəndəliyə, təhsil ocağı isə tam
orta məktəbə çevrilə bilər. Düşü-
nürəm ki, kənddə aparılan abadlıq-

quruculuq işlərindən sonra Gülşən -
abad daha da böyüyəcək, məktəbin
şagird kontingenti də artacaq.  
    Məktəbin yanında kənd və xid-
mət mərkəzləri sıralanıb. Bu an re-

daksiyamızın arxivində saxladığı-
mız və Gülşənabad kəndindəki
məktəbin, feldşer-mama məntəqə-
sinin, mədəniyyət evinin və digər
dövlət qurumlarının yerləşdiyi köh-
nə tikililərin fotolarını xatırlayıram.
Fərqi izah etməyə söz tapa bilmirəm
və qərara gəlirəm ki, həmin kadrları
oxucularımıza da təqdim edim.
Qoy qiyməti onlar versin. Görsünlər
ki, kiçik Gülşənabad necə böyük
bir inkişaf yolu keçib. Payız kənd
inzibati ərazi dairəsi üzrə nüma-
yəndə Firəddin Əliyevin fikirlərini
bu məqamda çatdırmaq yerinə dü-
şər: Gülşənabad ötən ay Naxçıvanın
abad kəndləri siyahısına adını yaz-
dırdı. Muxtar respublika rəhbərinin
iştirakı ilə kənddə bir gündə 3 yeni
sosial obyekt və kənd yolu istifadəyə

verildi. Sizi inandırım, Gülşənabadın
bugünkü siması xəyalımızda can-
landırdığımız görkəmindən qat-qat
gözəldir. Hər yerdə, hər məhəllədə
abadlıq, səliqə-sahman yaradılıb.

Kəndə 1900 metr uzunluğunda yeni
içməli su xətti çəkməklə, evlərin
su təminatını yaxşılaşdırmaqla, kör-
pünü yenidən inşa etməklə sosial
problemlərimizin kökünə “balta
vuruldu”. Qurub-yaradanlar, var
olun!
    Kəndin təsərrüfat həyatı ilə də
ətraflı maraqlanıram. Həmsöhbətim
deyir: – Bilirsiniz, Gülşənabad ca-
maatı zəhmətkeşdir, torpağa bağlıdır.
Son illər burada arıçılıq, heyvan-
darlıq və ailə təsərrüfatları xeyli
inkişaf etdirilib. Məsələn, bu ya-
xınlarda keçirilən “Ailə təsərrüfatı
məhsulları” festivalına həmkəndli-
miz  Məmməd Məmmədov müxtəlif
turşular, müalicəvi otlar, qurudulmuş
meyvələr, irili-xırdalı 700-ə yaxın
qoyun-quzu saxlayan Qaçay kişi
isə Naxçıvan qovurması, ev şəraitin -
də hazırlanmış müxtəlif çeşiddə
süd məhsulları çıxarmışdı. Vidadi
müəllim bu il yeni meyvə bağı
salıb, arı ailələrinin sayını artırıb.
Bu gün gülşənabadlılar kənd təsər-
rüfatına göstərilən dövlət dəstəyin-
dən yetərincə bəhrələnirlər.  
    Deyirlər, şəhərin böyüyündə,
kəndin kiçiyində yaşa. Fikrimcə,
bu deyimin Naxçıvanla heç bir əla-
qəsi yoxdur. Çünki bu gün qədim
diyarın istər dağında, istər aranında,
istərsə də böyük, balaca kənd və
şəhərində yaşamaq eyni dərəcədə

gözəldir. Onların hər birində insanın
firavan yaşaması üçün istənilən şə-
rait var. Elə Gülşənabaddakı kimi...

Muxtar RZAZADƏ 
“Şərqin səhəri” qəzetinin redaktoru

Gülşənabad abad kəndlər sırasına qoşulub

    Oktyabr ayı Babək rayonunun tarixində xüsusi yer tutur. Ona görə
ki, xalqımızın böyük oğlu, ulu öndər Heydər Əliyevin təşəbbüsü
sayəsində 1978-ci il oktyabr ayının 23-də bu rayon təşkil olunub və
ötən il həmin tarixi hadisənin 40 illiyi geniş abadlıq-quruculuq işləri
ilə qeyd edilib. 2019-cu ilin oktyabr ayı da Gülşənabad kəndinin abad-
laşdırılması, həmin yaşayış məntəqəsində yeni sosial obyektlərin
istifadəyə verilməsi ilə yadda qaldı. Payız kənd inzibati ərazi dairəsi
üzrə nümayəndəliyin tərkibində olan və 600-dən çox sakinin yaşadığı
Gülşənabad bu gün, sözün həqiqi mənasında, gülüstana çevrilib,
müasir kəndlər sırasına daxil olub. 

Müasirləşən kəndlərimiz

Köhnə feldşer-mama məntəqəsi

Əvvəlki məktəb binası 

Cəhriçay üzərindəki körpünün əvvəlki görünüşü

    Naxçıvan Muxtar Respublikası
Əmək və Əhalinin Sosial Müda-
fiəsi və Mədəniyyət nazirliklərinin
birgə təşkilatçılığı ilə muxtar res-
publikada yaşayan məhdud fiziki
imkanlı şəxslər və sağlamlıq im-
kanları məhdud uşaqlar arasında
solooxuma (xanəndəlik və vokal),
rəqs, instrumental ifaçılıq və bədii
qiraət növləri üzrə bədii yaradı-
cılıq müsabiqəsi keçirilib. Fiziki
imkanları məhdud vətəndaşlar,
eləcə də 18 yaşadək sağlamlıq
imkanları məhdud uşaqlar ara-
sında istedadlıları üzə çıxarmaq,
onların asudə vaxtını səmərəli
təşkil etmək, cəmiyyətə inteqra-
siyalarına köməklik göstərmək
məqsədilə keçirilən yaradıcılıq
müsabiqəsində iştirakçılar mün-

siflər qarşısında bir-birindən ma-
raqlı nömrələrlə çıxış ediblər. 
   Naxçıvan Dövlət Uşaq Filar-
moniyasında keçirilən tədbirdə
çıxış edən Mədəniyyət naziri Na-
təvan Qədimova və Əmək və
Əhalinin Sosial Müdafiəsi naziri

Nicat Babayev belə tədbirlərin
müvafiq kateqoriyadan olan şəxs-
lərin həyatındakı əhəmiyyətindən
bəhs ediblər. Tədbirin sonunda
qalib və fərqlənən iştirakçılar təltif
olunub, onların ifalarında növbəti
çıxışlar dinlənilib.
    Qeyd edək ki, muxtar respub-
likanın bütün bölgələrindən sağ-
lamlıq imkanları məhdud şəxs-
lərin iştirak etdiyi müsabiqə qa-
liblərinin Bakı şəhərində bu ka-
teqoriyadan olan şəxslər arasında
keçiriləcək VIII Ümumrespublika
bədii yaradıcılıq baxış müsabi-
qəsində iştirakı nəzərdə tutulub.

Naxçıvan Muxtar Respublikası 
Əmək və Əhalinin Sosial Müdafiəsi 

Nazirliyinin mətbuat xidməti

Bədii yaradıcılıq müsabiqəsi keçirilib
    9 Noyabr – Dövlət
Bayrağı Günü münasi-
bətilə Naxçıvan Muxtar
Respublikası Təhsil Na-
zirliyi tərəfindən muxtar
respublikanın ümumtəh-
sil məktəblərinin şagirdləri arasında “Bayrağımız qü-
rurumuzdur” mövzusunda rəsm müsabiqəsi keçirilib.
    Tədbirdə Naxçıvan Muxtar Respublikası Təhsil na-
zirinin müavini Heyran Əhmədova çıxış edərək mü-
sabiqənin əhəmiyyətindən danışıb.
    Rəsm müsabiqəsində muxtar respublikanın ümum-
təhsil məktəblərinin 12-17 yaş qruplarından olan şa-
girdləri iştirak ediblər. Mövzu üzrə rəsmlər 2 saat
müddətinə kağız, karton, kətan üzərində müxtəlif üsul-
larla çəkilib.
    Çəkilən rəsmlər münsiflər heyəti tərəfindən  qiy-
mətləndirilib. Yekun rəyə əsasən bir I yer, iki II yer,
üç III yer və  3 həvəsləndirici yer olmaqla, 9 qalib
müəyyən edilib. Rəsm müsabiqəsinin qalibləri, eyni
zamanda 17 oktyabr  tarixdə müstəqilliyimizin 28-ci
ilinə həsr olunmuş “Müstəqilliyimiz əbədidir” möv-
zusunda keçirilən inşa yazı müsabiqəsinin qalibləri
diplom və hədiyyələrlə mükafatlandırılıb.

Naxçıvan Muxtar Respublikası
Təhsil Nazirliyinin mətbuat xidməti

Qaliblər mükafatlandırılıb

     Noyabrın 1-dən 8-dək
Türkiyənin Muğla vilayəti-
nin Fəthiyə əyalətində ke-
çirilən “II Dənizlərimiz və
rənglərimiz” Beynəlxalq
Rəsm Plener Festivalında
Naxçıvan Muxtar Respubli-
kası Rəssamlar Birliyinin üzv-
ləri də iştirak edir.
    Festival Egey və Ağ dəniz
sularında iki hissəli olaraq
keçirilir. Bu dəfə bu mötəbər
tədbirdə Azərbaycanı Nax-
çıvan Muxtar Respublikası
Rəssamlar Birliyinin sədri,
Azərbaycanın Əməkdar rəs-
samı Ülviyyə Həmzəyeva,
Naxçıvan Dövlət Universi-
tetinin Təsviri incəsənət ka-
fedrasının müdiri, Naxçıvanın
Əməkdar rəssamı Həbibə Al-
lahverdiyeva, Heydər Əliyev
Uşaq-Gənclər Yaradıcılıq
Mərkəzinin direktoru, Rəs-
samlar Birliyinin üzvü Murad

Nurlu, Naxçıvan Rəssamlar
Birliyinin üzvləri Arzu Nov-
ruzov, Həbib Allahverdiyev,
Bakı şəhərindən rəssam-
 keramikaçı Ramiz Abbasov
və rəssam-heykəltəraş, musiqiçi
Vədut Muəzzin təmsil edirlər.
    Festivalın əsas hissəsi də-
nizdə keçirildiyi üçün işti-
rakçılar iki gəmidə plener
ediblər, xüsusi məşqlər ke-
çiblər. Məşqlərdən sonra su
altında kətanlar üzərində yağ-
lı boyalarla əsərlər çəkilib.
    Azərbaycanlı rəssamlar
su üstündə və dəniz altında,
ümumilikdə, 25 əsər işlə-
yiblər.

Xəbərlər şöbəsi

Naxçıvanlı rəssamlar beynəlxalq
festivalda

    Naxçıvan Muxtar Respublikası
Dövlət Gömrük Komitəsi tərəfindən
iqtisadi sahədə startap layihələrinin
dəstəklənməsi ilə bağlı Naxçıvan
Dövlət Universitetinin Dünya iq-
tisadiyyatı ixtisasının tələbələri
üçün  praktik məşğələ keçirilib.  
     Naxçıvan Şəhər Gömrük İdarə-
sində təşkil olunan tədbirdə komitənin
İnnovasiya Mərkəzinin ekspert şu-
rasının rəhbəri, gömrük xidməti pol-
kovnik-leytenantı Rahil Tahirli çıxış
edərək Naxçıvan Dövlət Universiteti
ilə qarşılıqlı faydalı əməkdaşlıq əla-
qələrindən, iqtisadi sahədə startap la-
yihələrinin reallaşdırılması və muxtar
respublikamızda ilk “Könüllü göm-
rükçü” dəstəsinin formalaşdırılması
istiqamətində görülən işlərdən danışıb. 
     Komitənin Texnoloji innovasiyalar
və statistika bölməsinin rəisi, gömrük
xidməti mayoru Emin Eylazov çıxı-
şında qeyd edib ki, informasiya-kom-
munikasiya texnologiyalarının tətbiqi
gömrük prosedurlarının sadələşdiril-
məsinə və ticarətin asanlaşdırılmasına
gətirib çıxarıb. Vurğulanıb ki, gömrük
xidmətində Vahid Avtomatlaşdırılmış
İdarəetmə Sisteminin tətbiqi uğurlu
innovativ layihədir. 
     Qeyd olunub ki, “Elektron höku-
mət” portalı vasitəsilə Dövlət Gömrük
Komitəsinin təklif etdiyi xidmətlərin
sayı artır. Bununla belə, gömrük sis-
temində yeni texnoloji innovasiya
layihələrinin tətbiqi üçün geniş im-
kanlar və böyük potensial vardır.
     Tədbirdə “Startap Naxçıvan” por-
talı barədə məlumat verilib və tələ-
bələr Naxçıvan Dövlət Televiziyasının
hazırladığı “Startap layihələri və in-
novativ inkişaf” adlı filmə baxıblar. 
     Sonra komitənin əməkdaşı, göm-
rük xidməti mayoru Akif Əzizov
gömrük nəzarətinin səmərəliliyinin
artırılması üçün gömrük orqanlarında
istifadə edilən texniki nəzarət vasi-
tələri, o cümlədən rentgen nəzarət
qurğuları ilə bağlı ümumi məlumat
verib. Tələbələr texniki nəzarət va-
sitələrindən istifadə edib, yüklərin
gömrük nəzarətindən keçirilməsi pro-
sesini izləyiblər. Onlar Naxçıvan Şə-
hər Gömrük İdarəsinin rəsmiləşdirmə
zalında gömrük təmsilçiliyinin fəa-
liyyəti, malların və nəqliyyat vasitə-
lərinin bəyan edilməsi və rəsmiləş-
dirilməsi prosesi ilə də tanış olublar. 
    Sonda tələbələri maraqlandıran
suallar cavablandırılıb.

Naxçıvan Muxtar Respublikası
Dövlət Gömrük Komitəsinin 

mətbuat xidməti

Startapçı tələbələr üçün
praktik məşğələ

    Müasirləşmə, insan hüquq və
azadlıqlarının  beynəlxalq  konven-
siyalar çərçivəsində müdafiə olun-
masının təmini, cinayətkarlıqla mü-
barizədə peşəkar tədbirlərin həyata
keçirilməsi bacarığı, Naxçıvan Mux-
tar Respublikasının cinayətsiz region
prinsipindən irəli gələn vəzifələrin
layiqincə yerinə yetirilməsi, mürək-
kəb geosiyasi regionda yerləşən doğ-
ma yurdumuzun təhlükəsizliyi və
gənclərdə dövlətçiliyə sədaqətli xid-
mət ideyasının formalaşdırılması
Daxili İşlər Nazirliyi sistemində
yeni, müasir xüsusi təhsil sisteminin
bütün şərtlərini özündə əks etdirən
bir strukturun yaradılmasını zəruri
edirdi. Bu qurum Naxçıvan Muxtar

Respublikası Daxili İşlər Nazirliyinin
Orta İxtisas Polis Məktəbi oldu. 
    Nazirliyin kadr potensialının tək-
milləşdirilməsi və müasir dövrün
tələblərinə cavab verən gənc əmək-
daşların hazırlanması məqsədilə
2018-ci il mart ayının 5-də  Naxçıvan
Muxtar Respublikası Ali Məclisinin
Sədri cənab Vasif Talıbov tərəfindən
Naxçıvan Muxtar Respublikası Daxili
İşlər Nazirliyinin “Orta İxtisas Polis
Məktəbinin yaradılması haqqında”
Fərman imzalandı. Bu fərmanla nə-

zərdə tutulmuş məsələlər nazirlikdə
ixtisaslı kadrların hazırlanması və
tədris sisteminin daha da təkmilləş-
dirilməsi istiqamətində həyata
 keçirilən islahatların bəhrəsi kimi
dəyərləndirildi. 
    Yeni təhsil ocağında tədrisin
yüksək səviyyədə təşkilini təmin
etmək məqsədilə inşası sürətlə apa-
rılmış yeni bina 2019-cu il oktyabr
ayının 14-də təntənəli açılış məra-
simindən sonra istifadəyə verilib.
     Məktəb kompleksi 17 min 257
kvadratmetrlik ərazidə inşa edilmiş
tədris, yeməkxana və yataqxana bi-
nalarından ibarətdir. Kompleksin in-
zibati hissəsində əməkdaşlar üçün
xidməti otaqlar, növbətçi hissə və

digər otaqlar mövcuddur. Tədris böl-
məsində geniş auditoriyalar kursant
və dinləyicilərin ixtiyarına verilib,
kursantlara praktik təlim atışlarını
öyrətmək məqsədilə interaktiv atəş
hazırlığı sinfi, eləcə də çoxfunksiyalı
idman alətləri ilə təmin olunmuş qa-
palı idman zalı qurulub.
     Müasir səviyyədə təchiz edilmiş
yeməkxana binasında 160 nəfərlik
zal, zabit yeməkxanası və  mətbəx,
yataqxanada isə bərbər və dərzi otaq-
ları, həmçinin hamam və camaşırxana

mövcuddur. Mətbəx müasir avadan-
lıqlarla təchiz olunub. Sanitariya və
gigiyena qaydalarına yüksək səviy-
yədə riayət edilən yeməkxanada
hazır lanan yeməklər yerli məhsul-
lardan hazırlanmaq baxımından key-
fiyyəti və kaloriliyi ilə diqqəti çəkir.
    Məktəbin həyətində sıra təlimi
meydançası və müasirtipli qurğularla
təmin edilmiş açıq idman meydançası
tikilib. Bunlarla yanaşı, məktəbdə
sıravi və kiçik rəis heyətinin ilkin
hazırlıq kursunun səmərəli təşkili
üçün də hərtərəfli şərait yaradılıb.
Belə şərait kursantların, eləcə də
sıravi və kiçik rəis heyətindən olan
dinləyicilərin yüksək səviyyədə təhsil
almasına hesablanıb ki, bu da gələ-
cəkdə peşəkar kadr potensialının for-
malaşmasına müsbət töhfə verəcəkdir. 
    Məlumat üçün onu da bildirmək
istəyirəm ki, məktəbdə təhsil ödə-
nişsizdir və məzunlara zabit rütbəsi
verilərək nazirliyin tabeliyində olan
qurumlarda müvafiq işlə təmin edi-
ləcəklər. Bu da muxtar respublika-
mızda gənclərə göstərilən qayğının
və dövlət gənclər si-
yasətinin diyarımız-
da uğurla həyata ke-
çirilməsinin ifadəsi-
dir. Məktəbdə təhsil
alan müdavimlər də
bunu görür, onlara
yaradılan şərait və
göstərilən qayğı mü-
qabilində peşəkar
kadrlar kimi yetiş-
mək üçün səylərini
əsirgəmir, dərs ilinin ilk günlərindən
fəallıq nümayiş etdirirlər.
    Orta İxtisas Polis Məktəbinin
fəaliyyəti təkcə kadr ehtiyatının
formalaşdırılması ilə bitmir. Burada

təhsil alanlar Vətənə, dövlətə, xal-
qına və andına sədaqət ruhunda
tərbiyə olunaraq əsl vətənpərvər
zabitlər kimi yetişəcəklər. Bu isə
onların təhsillərini başa vurub xid-
mət yerlərində fəaliyyətə başlayan
zaman vətəndaşlarımızla mütəmadi
ünsiyyətdə olacaqlarını nəzərə al-
dıqda mürəkkəb geosiyasi məkanda
yerləşən muxtar respublikamız üçün
vətənpərvərlik ideyalarının təbliği
baxımından çox böyük əhəmiyyət
kəsb edir. Təntənəli açılış mərasi-

mində Naxçıvan Muxtar Respub-
likası Ali Məclisinin Sədri cənab
Vasif Talıbovun dediyi kimi: “Zabit
olmağın şərəfi dövlətə və dövlət-
çiliyə sədaqətli olmaqdan, vəzifə
və vətəndaşlıq borcunu vicdanla
yerinə yetirməkdən ibarətdir. Bu
gün Orta İxtisas Polis Məktəbinə
qəbul olunanlar  da yaxşı oxu-
maqla yanaşı, həm də vətənpərvər
yetişməlidirlər”.

Naxçıvan Muxtar Respublikası
Daxili İşlər Nazirliyinin həyatında
baş verən bu əlamətdar hadisə polis
veteranlarının da xüsusi sevincinə
səbəb olub.

Həyatımızın çox hissəsini sırala-
rında xidmətə sərf etdiyimiz doğma
orqanın gözümüzün qarşısında çi-
çəklənməsi, günü-gündən inkişaf
etməsi qəlbimizi qürur hissi ilə dol-
durur. İndi bizim özümüzün bütün
tələblərə cavab verən, müxtəlif is-
tiqamətli tədris bazamız vardır. Bu,
biz veteranların arzularının reallığa
çevrilməsidir. 
    Muxtar respublikada bu gün ger-
çəkləşən dinamik sosial-iqtisadi in-
kişaf bütün sahələri əhatə edir və
ən başlıcası isə ictimai asayişi və

ictimai-siyasi vəziyyətin stabil qal-
masını şərtləndirir. Bütün bunlar
isə muxtar respublikada ümummilli
lider Heydər Əliyev siyasi kursunun
Ali Məclisin Sədri cənab Vasif
Talıbov tərəfindən ardıcıl həyata ke-
çirilməsi nəticəsində mümkün olub.
   Polis veteranları adından daxili

işlər orqanlarına göstərilən müstəsna
qayğıya görə Naxçıvan Muxtar Res-
publikası Ali Məclisinin Sədrinə
dərin minnətdarlığımı bildirərək
qeyd etmək istəyirəm ki, biz vete-
ranlar Ali Məclis Sədrinin həyata
keçirdiyi proqramları dəstəkləyərək
daxili işlər orqanlarının fəаliyyətinə
göstərilən yüksək еtimаd müqabi-
lində bundan sonra da ulu öndər
Hеydər Əliyеv ideyalarınа sаdiq
qаlаcaq, muxtar respublikamızda
sabitliyin, əmin-amanlığın, dövlətin
və vətəndaşların qanuni mənafelə-
rinin hüquqazidd əməllərdən qo-
runmasında polis orqanları ilə  çiyin-
çiyinə fəaliyyət göstərəcəyik.

Yusif HƏSƏNOV
Naxçıvan Muxtar Respublikası 
Daxili İşlər Nazirliyi Veteranlar 
Şurasının sədri, istefada olan

polis polkovniki

Daxili İşlər Nazirliyinin tədris bazası yeni mərhələdə 

Veteran polislər razılıq edirlər

  Xüsusi xidmət orqanlarının qarşısına qoyulan vəzifələrin uğurla
yerinə yetirilməsinin başlıca şərtlərindən birini  ixtisaslı kadrların
hazırlanması  təşkil edir. Naxçıvan Muxtar Respublikası Daxili
İşlər Nazirliyi sistemində də xüsusi  təhsili olmayan şəxslərin xidmətə
qəbul edilməsinin xidmətin sonrakı mərhələsində müəyyən çətinliklər
yaratdığını burada uzun illər çalışmış zabit kimi dəfələrlə görmüşəm.
Həmin əməkdaşların ixtisaslı kadrlar kimi formalaşdırılması məqsədilə
əlavə ixtisasartırma kursları  təşkil edilir və kurslarda fənlər digər
polis əməkdaşları tərəfindən tədris olunurdu. Bu isə bəzi hallarda
gözlənilən nəticələri vermir, səriştəli polis əməkdaşlarının yetişdirilməsi
üçün uzun zaman tələb edilirdi. Həmçinin muxtar respublika sakin-
lərinin əksəriyyəti xüsusi təhsil almaq üçün digər yerlərə getmək
məcburiyyətində qalır, bununla da onlar həm əlavə vaxt  itirir, həm
də artıq maliyyə vəsaiti xərcləyirdilər.

     Naxçıvan Muxtar Respublikası
Gənclər və İdman Nazirliyi, Azər-
baycan Futbol Federasiyaları Asso-
siasiyası və Naxçıvan Futbol Federa-
siyasının birgə təşkilatçılığı ilə futbol
üzrə 18-ci Naxçıvan Muxtar Respub-
lika çempionatına start verilib.
    Naxçıvan Muxtar Respublika
Stadionunda ilk olaraq Mərkəz zo-
nanın birinci turunun oyunları
keçirilib. Püşkatmaya əsasən ilk
görüşdə meydana “Əlincə” (Culfa)
və “Batabat” (Şahbuz) komandaları
çıxıb. Görüş birincilərin böyük -
hesablı qələbəsi ilə başa çatıb –

13:0. İkinci görüşdə isə “Dübəndi”
(Ordubad) komandası Babəkin eyni -
adlı komandasını sınağa çəkib. Gər-
gin keçən oyun ordubadlıların qə-
ləbəsi ilə başa çatıb – 3:2.
     Bu gün çempionatda daha iki
 görüş keçiriləcək. Belə ki, Qərb
zonada Naxçıvan Dövlət Universiteti
(NDU) “Arpaçay”la, “Kəngərli” isə
“Sədərək”lə qarşılaşacaq. Hər iki
görüş Şərur Olimpiya İdman Kom-
pleksinin stadionunda keçiriləcək.
     Qeyd edək ki, yeni qaydalara əsa-
sən çempionat iki zona – Mərkəz və
Qərb zonaları üzrə keçirilir. 3 və
5 dövrədən ibarət olacaq çempionatın
sonunda turnir cədvəlində 1 və 2-ci
yeri tutan komandalar pley-off mər-
hələsinə vəsiqə qazanacaqlar. Burada
qalib olan komanda isə muxtar res-
publikanı Azərbaycan Region Liqa-
sında təmsil edəcək.

Futbol üzrə yeni mövsümə start verilib

    Dünən Şahbuz rayonunda Nax-
çıvan Muxtar Respublikası Ali
Məclisi Sədrinin “İcbari tibbi sı-
ğortanın tətbiqi ilə bağlı” 2019-cu
il 31 oktyabr tarixli Sərəncamından
irəli gələn vəzifələrin icrasını təmin
etmək məqsədilə maarifləndirici
tədbir keçirilib.

    “Şahbuz Rayon Mərkəzi Xəstə-
xanası” publik hüquqi şəxsində ça-
lışan tibb işçiləri üçün keçirilən təd-
biri giriş sözü ilə  Naxçıvan Muxtar
Respublikası Səhiyyə nazirinin müa-
vini Samrat Gəncəyeva açıb. O,
Şahbuz rayonunda icbari tibbi sı-
ğortanın tətbiqi ilə bağlı müşavirədə
qarşıya qoyulan tapşırıqların və
müvafiq sərəncamın icrası istiqa-
mətində görülən işlərdən danışıb. 
     Naxçıvan Muxtar Respublikasının
Nazirlər Kabineti yanında İcbari
Tibbi Sığorta üzrə Dövlət Agentli-
yinin direktoru Samiq Sadıxov çı-
xışında bildirib ki, 1 iyul 2017-ci il
tarixdən Sədərək rayonunda və
1 iyun 2019-cu il tarixdən Şərur ra-
yonunda, 1 avqust 2019-cu il tarixdən
isə Kəngərli rayonunda icbari tibbi
sığortanın tətbiqinə başlanılıb. Mü-
raciət edən sığortaolunanlara icbari

tibbi sığortanın tətbiq edildiyi əra-
zilərdə yerləşən tibb müəssisələri
tərəfindən yüksəkkeyfiyyətli tibbi
xidmət göstərilib, həmin rayonlardakı
tibb müəssisələrində icrası mümkün
olmayan tibbi xidmətlər isə göndəriş
vasitəsilə icbari tibbi sığortanın tət-
biqində iştirak edən digər tibb müəs-

sisələrində həyata keçirilib. Ötən
dövr ərzində Sədərək, Şərur və Kən-
gərli rayonlarında yaşayan əhaliyə
göstərilən tibbi xidmətin maliyyə-
ləşməsi agentlik tərəfindən aparılıb. 
    Vurğulanıb ki, Şahbuz rayonunda
da icbari tibbi sığortanın tətbiqi
məqsədilə görülən işlər vətəndaşlara
göstərilən tibbi xidmətin keyfiyyə-
tinin daha da artırılmasını, səhiyyə
sisteminin dayanıqlı inkişafını, əha-
linin və tibb işçilərinin sosial mü-
dafiəsinin gücləndirilməsini və
 maddi  rifah halının yaxşılaşmasını
təmin edəcəkdir.
    Mövzu ilə bağlı agentlik əmək-
daşlarının çıxışları dinlənilib, slaydlar
nümayiş etdirilib və tədbir iştirak-
çılarının sualları cavablandırılıb.

Naxçıvan Muxtar Respublikasının
Nazirlər Kabineti yanında İcbari

Tibbi Sığorta  üzrə Dövlət Agentliyi

İcbari tibbi sığortanın tətbiqi ilə bağlı 
tədbirlər uğurla həyata keçirilir

     Türkiyənin İstanbul şəhərində
“41-ci İstanbul Marafonu” keçirilib.
    Marafon İstanbulun Avropa qitəsi
səmtindən start götürüb. İştirakçılar
“15 İyul Şəhidlər Körpüsü”ndən
keçərək şəhərin Asiya qitəsi səmtinə
doğru hərəkət ediblər. 2012-ci ildən

bu günədək keçirilən, dünyada iki
qitə arasında yeganə tədbir sayılan
“41-ci İstanbul Marafonu” 42 kilo-
metr 195 metr, 8 və 15 kilometr ol-
maqla, üç kateqoriyadan ibarətdir.
Marafona 106 ölkədən 140 minə
yaxın insan qatılıb. Naxçıvan Muxtar
Respublikası Yüngül Atletika Fe-
derasiyasının idmançısı Əmrah Na-
ğıyev də marafonda iştirak edib.
İdmançımız yarışda 74-cü, azərbay-
canlılar arasında isə 1-ci olaraq finiş
xəttinə çatıb.

- Ceyhun MƏMMƏDOV

Atletimizdən böyük uğur

    Belə rəngli günlərdən birinin ax-
şamıdır. Qəzetdə növbətçiyəm. Saat -
larla tərk etdiyim otağıma qayıtdı-
ğımda şəhərimizin ən gözəl görün-
tüsünə açılan və otaq yoldaşımla
“ilham qaynağı” adlandırdığımız ge-
niş pəncərədə portretləşən gözəl bir
mənzərə ilə qarşılaşıram. Heyrətamiz
bir mənzərə. Bu mənzərə məni də-
qiqələrlə pəncərə önünə kilidləyir...
Axşam hər yerə bir sükut çökdürüb.
Səssizlikdir. Gündüzlər nə bu küçədə
şütüyən saysız maşınlar var, nə mək-
təbdən çıxan uşaqların şaqraq gü-
lüşləri, nə də harasa tələsən insanlar.
Sükut hər kəsi, hər şeyi qovub, mey-
danı özünə verib. Lakin necə? Bəzən
sükut deyəndə nəzərimizdə lal səs-
sizlik, rəngsiz bir aləm canlanır.
Sanki bu sükutda bütün həyat dayanır,
ətrafı biranlıq hərəkətsizlik ağuşuna
alır. Lakin, əslində, belə deyilmiş...
Budur, axşamın sükutunda pəncə-
rəmlə üzbəüz parkda əsrarəngiz bir
canlanma var. Buradakı sarı, qırmızı,
qəhvəyi, bir də yaşılın soluxmuş
rəngində olan yarpaqlı ağacların üzə-
rinə qarşıdakı əzəmətli “Təbriz”
mehmanxanasını və “Zümrüd” kafe-
restoranını axşamlar çıraqbana bü-
rüyən rəngarəng işıq zolaqlarından,
yaxınlıqdakı və aşağı tərəfdəki Heydər
Əliyev prospektindəki binalardan
süzülən gur işıqların yaratdığı görüntü
göz istəyir ki, tamaşa etsin bu gözəl -
liyə. İşıqların rəqsi yarpaqların üzə-
rində yeni rənglər yaradır, ətrafı
saran qaranlığın çalarını dəyişib onu
aydınladır sanki. Pəncərələrdən sü-

zülən işıq dalğaları illər öncəki
zülmət axşamları, zülmət qədər sıxıcı
və bitməyən sükutu xatırlatdıqca,
payızın sazaqlı-soyuqlu günlərində
təbii qazsız, istiliksiz evlərimizdə
əllərimizi nəfəsimizlə qızdırdığımız
anları andırdıqca, bayırdakı sükutda
həm də, sanki bir musiqi duyulur.
Bu, sükutun simfoniyasıdır. Bir payız
axşamının səssizliyində ətrafa dalğa -
dalğa yayılan, bu şəhərə hüzur sə-
pələyən bir simfoniya... Etiraf et-
məliyəm ki, bizim nəslin nümayən-
dələri uzun illər payız axşamlarının
da, gündüzlərinin də bu qədər gözəl -
liyinin fərqində olmayıblar. Bunun

üçün əsla özümüzü qınamıram da.
Axı ömrümüzün gənclik çağına Nax-
çıvanın blokadasının ilk illərinin
acılı günləri kök salmışdı. Evləri-
mizdə zülmətlə mücadilə etdiyimiz,
qaranlığa yenilən zəif çıraq işığında
bir-birimizin üzünü ancaq gördüyü-
müz, payız axşamlarında heç də ba-
yırdan fərqi olmayan soyuq, hərarətə
möhtac evlərimizdə özümüzə yer
tapa bilmədiyimiz o günlərdə qa-
ranlıq, zığlı-palçıqlı küçələrdə payızı
axtaran kim idi? Heç o illər payız,
deyim ki, arzulanmırdı da. Çünki o
özü ilə soyuqlu-sazaqlı günləri, ən
kədərlisi isə ardınca qışı gətirəcəkdi.
Ağappaq qar insanların qara gününə
çevriləcəkdi. Bəmbəyaz qar yazın

bərəkət müjdəsinin sevincini tar-
mar edərək, evləri yetərincə qızdıra
bilməyən valideynlərin övladlarının
yanında üzlərini qara edəcəkdi. Nə
il, nə ay, nə fəsil? Bunları, sadəcə,
zamanın karvanı gətirib, özü də apa-
rırdı. İnsanlar onların varlığının fər-
qində belə, deyildilər. 
    Bayıra çıxıb payızın qollarına

aldığı bu abad, təmiz, doyumsuz,
seyrinə çıxanların addım səsinin, bir
də gur əlvan işıqların gözlərindən
yuxusunu qaçıran bu şəhərin gecə
görüntülərinə tamaşa etmək, sükutu
yaran simfoniyanı daha yaxından
dinləmək keçir qəlbimdən. Bunun
üçün ertəsi günün axşamı çıxıram
şəhərin seyrinə. Heydər Əliyev pros-
pekti, Atatürk və Nizami küçələri
boyunca park və xiyabanlarda, müa-
sirliyin qoynuna aldığı bu qədim şə-
hərin möhtəşəm binaları qarşısında
ayaq saxlayır, gecənin sükutunu pozan
yarpaqların xışıltısından, küləklə bu
yarpaqların “Qovalaqaç” oyunundan

not alan simfoniyanı dinləyirəm. Bu
simfoniya yavaş-yavaş bəmdən zilə
qalxmaqdadır. Əgər simfoniyanın
bəm notlarını payızın həzin nəğməsi
cilalayırsa, zilə doğru notları isə ge-
cənin qaranlığını yaran süd kimi küçə
lampaları, yolboyu şəhərə qol-qanad
olan sıx ağaclar, yaşayış binalarındakı
evlərin pəncərələrindən bayıra süzülən
işıqlar – blokadanın ilk illərindən
çox fərqli görüntülər sıralayır.
     Budur, Bayraq Meydanına ya-
xınlaşıram. Azadlığın şirinliyini, əvəz-
sizliyini diktə edən möhtəşəm bay-
rağımızın müstəqillik qüruru ilə dal-
ğalandığı, and yerimiz olan bu mey-
danın işıq selinə bürünmüş gözəlli-
yində səslənir bu simfoniya. Sədası
bayrağımız boyu yüksəklərə qalx-
dıqca dünənlə bu günün mənzərəsini
canlandırır. Buradan davam etdirdi-
yim yolçuluğumda qarşıma çıxan
xəstəxana, məktəb, inzibati və ictimai
yaşayış binaları, parklar, küçələr bir-
birini əvəz etdikcə onların hər birinin
əzəmətli, yaraşıqlı fonunda ətrafdakı
bu fəslin gözəlliyini duyuram. Bir
azdan həzin yağış başlayır. Asfalt
yollar, sanki şüşəyə çevrilir. Külək
yuyulub parıldayan yarpaqları ora-
bura qovduqca bu yarpaqların bir
vaxtlar yağış yağarkən küçələrdəki
palçığa qarışıb məhv olan yarpaq-
lardan nə qədər bəxtəvər olduğunu
düşünürəm. Küçəboyu çətirli insan-
ların bu gözəl havada gəzintilərini,
xoşbəxt gülüşlərini yenə də o illərin
insanları, onların həyatlarındakı çə-
tinliklərlə müqayisə edə-edə, Nax-
çıvanın bu günündən qürur duya-
duya çatıram möhtəşəmliyi ilə bu

şəhərə ayrı bir yaraşıq qatan “Saat
Meydanı” turistik istirahət mərkəzinə.
Saat 2300-ı göstərir. Bayırdakı sükutun
simfoniyasına hər saatın tamamında
buradakı hündür qüllədən səslənən
milli musiqimizdən bir parça qatılır.
Bu musiqi sədaları altında daim
qonaqlı-qaralı olan “Saat Meydanı”nın
şəffaf şüşəli pəncərələrindən aydın
görünən içəridə qonaqların, şəhər
sakinlərinin istirahətini seyr etdikcə
bu musiqi sədaları bir qədər də zilə
qalxır – inkişafın, tərəqqinin, xoş
günlərin akkordlarını vurur. Elə bu-
radaca bu payız gecəsinin sükutunu
pozan bu simfoniyaya ad da qoyuram:
Naxçıvan simfoniyası. 
    Evə qayıdıram. Yolboyu düşü-
nürəm ki, illərin əzmkarlığı ilə ağır
blokadası yarılan, ötən 25 ilin hər
günü uğur təqviminə çevrilən Nax-
çıvanımızda indi bütün şəhər, rayon,
kəndlər və onların dörd fəslinin ha-
mısı gözəldir, cəzbedicidir. İnsanlara
blokadanın o acı günlərini unutdur-
maq üçün yaradılan şərait, verilən
imkanlar, layiq olduqları həyat tər-
zinin ərməğanı onların xoş, mənalı
ömür səhifələrinə çevrilib. Budur,
bir payız axşamının timsalında ge-
cələrin sükut bağrını yararaq səslənən
bu simfoniya elə gündüzlərin çal-
çağırının axşamlara da daşınmasın-
dan, diyarımızın gündüzləritək
 axşamlarının da gözəl olmasından
yaranmayıbmı?..

- Mətanət MƏMMƏDOVA

(Esse)

    Payızın solğun, yağışlı-çiskinli günlərindən biridir. Bir ay, ay yarım
öncə bütün varlıqlardan əvvəl oyanıb sübhün mürgüdöyən gözlərini
 qamaşdıran Günəş indi ta doğmağa tələsmir. Göy üzünün mavisini
azaldan ağ buludlar, sanki Günəşin başına yastıq, üstünə yorğan olub
“Yat, yazdan bəri təbiətin yuxusunu ərşə qaldırıb sübhün oyanışı, uzun-
uzadı günlərin həmdəmi olmusan. Yorğunsan, göylər maviyə, yerlər
yaşıla dinclik verdiyi kimi, qoy dan yeri də sənə dinclik versin”, – deyir.
Və beləliklə də, hər səhər dan yeri ilə xeyli mücadilədən sonra onu
yararaq doğan Günəş 6-8 saatlıq manevrindən dərhal sonra günbatana –
mənzilinə çəkilir. Buna görə də günlər qısa, solğun və bir az da soyuqdur.
İndi artıq günün rəngi Günəş deyil, payızın rəngləridir. 

    Naxçıvan Muxtar Respublikası
Gənclər və İdman, Təhsil nazirlikləri
və Hava və Ekstremal İdman Növləri
Federasiyasının birgə təşkilatçılığı
ilə süni divara dırmanma üzrə muxtar
respublika çempionatı keçirilib.
     9 Noyabr – Bayraq Gününə həsr
edilən birincilikdə muxtar respubli-
kanın şəhər və rayon komandaları
mübarizə aparıblar. Birincilik şəxsi
və komanda yarışlarından ibarət olub.
    Birinciliyin yekun nəticəsinə
əsasən komanda yarışlarında Nax-
çıvan şəhər komandası bütün rə-
qiblərini qabaqlayaraq qalib adını
qazanıb. Sədərək və Şərur koman-

daları isə müvafiq olaraq ikinci və
üçüncü olublar.
    Şəxsi yarışlarda Şərur rayon təm-
silçisi Dolxan Ələkbərov hamıdan
güclü olub. Elnur Məmmədxanov
(Ordubad) və Yasin Əliyev (Sədə-
rək) birinciliyi ikinci və üçüncü
pillədə başa vurublar.
    Sonda qaliblər mükafatlandırı-
lıblar.

Muxtar respublika birinciliyinin qalibləri 
müəyyən olunub 


